
Tom Müller 

Wirgglig wildi 
Wikinger 

 E Theaterstügg mit Witz, Pirategsang und 
Botschaft für Chleini und Grossi 
 
 
Besetzung 12-16 Personen 
Bild Wikingerschiff/ Wikingerdorf 
 
 
 
«Muul halte! Über das wird nit diskutiert – das isch so!» 

 Wikinger… 
 …sind raue Gesellen! (na ja… die meisten jedenfalls) 
 …lachen über Sturm und Riesenwellen! (ähm… die meisten) 
 …haben nicht mal vor Geistern Angst! (die meisten…) 
 …schlagen erst mal zu und fragen dann. (ja, das tun alle…) 

…ausser Bully. - Der Sohn des wilden Wikingerhäuptlings ist 
irgendwie anders als die anderen Wikinger… freundlicher, 
netter, nachdenklicher… ein schwarzes Schaf. Fehlt nur noch, 
dass er sich verliebt! Aber so weit wird’s ja wohl hoffentlich 
nicht kommen. 
Wirklich wilde Wikinger stolpern durch ihr Leben, suchen 
Ruhm und Beute – und finden Toleranz und Liebe. 
« E Wikinger muess mache, was e Wikinger mache muess.» 

Personen 

Bully, Wikingerjunge 
Willy, Freund von Bully 
Häuptling, Vater von Bully 
Rabiata, Häuptlingsfrau u. Mutter 
 
Kapitän, sehr wilder Wikinger 
Krieger Brummbär, wilder Wikinger 
Krieger Himbär, tumber Wikinger 
Krieger Blaubär, seekranker Wikinger 
 
Shenandoah, gefangenes Indianermädchen 
Ping, gefangener Chinesenjunge 
 
Dorfrat 1 Holo, halbklug 
Dorfrat 2 Bolo, viertelklug 
Dorfrat 3 Karl, achtelklug 
 
Geist Grobi, unheimlicher Geisterchef 
Geist Tobi, unheimlich kommunikativ 
Geist Dodi, unheimlich doof 
 

Ort 

Wikingerdorf mit Versteck von Bully und Willy am Rand Baumhöhle 
o.ä. 
 
Das Stück ist von Jugendlichen und Kindern spielbar. Zielpublikum 
sind Kinder, Jugendliche und Erwachsene. Eine CD mit Liedern und 
Playbacks kann im Verlag erworben werden. 

1. Szene 

Boot 

Kapitän, 3 Krieger, Ping 
Ein Unwetter mit Wind, Blitz und Donner auf hoher 
See. 
Song: Die wilden Wikinger mit entsprechend wilder 
Choreographie. 

Song 1 
Hey Ho Meer und Wind 
Wikinger sind der Wellen Kind 
Hey Ho Wind und Meer 
Gebt uns eure Schätze her 
 
Wir gewinnen immer 
Wir gewinnen immer 
 
Hey Ho Meer und Wind 
Wikinger sind der Wellen Kind 
Hey Ho Wind und Meer 
Gebt uns eure Schätze --- her!!! 

 
Die Wikinger müssen anfangs schreien um sich zu 
verständigen. 

Kapitän Was für e Mischtwätter! 
Brummbär Waas Kapitänitän? 
Kapitän Mischtwätter! 
Brummbär Waas??? 
Kapitän Thor, Gott vom Donner und Sturm, worum zürnsch du 

uns? 
Brummbär Isch e ächts Mischtwätter! 

Kapitän Han ich grad mit em Thor drüber gredet! 
Himbär Waas? 
Kapitän Vergiss es. 
Himbär Waas? 
Kapitän Ah je… 
Brummbär Kapitänitän! Thor, dr Gott vom Donner, zürnt uns. 
Kapitän Ha au fascht dr Ydrugg. 
Blaubär ‘s Boot kenteret gly. 
Himbär Kentere! 
Kapitän Ich wurd lieber entere als kentere. 
Himbär Waas!? 
Kapitän Isch e Scherz, Himbär. 
Brummbär Kapitänitän! Das isch jetzt nit dr Momänt für Scherz! 
Kapitän Für was wär’s denn dynere Meinig noch dr Momänt? 

Briele? Bäte? 
Brummbär Also jo… Nei, natürlig nit. 
Kapitän Wo mir em Tod in d Auge luege und vilicht bald an 

Odins Tischrundi sitze, was wurdet ihr denn jetzt gärn 
mache? Hä? 

Blaubär Also ich wurd gärn… du weisch scho was… 
Kapitän Was? 
Blaubär Humpf. 
Himbär Dr Blaubär muess kotze. 
Kapitän Also denn, e Wikinger muess mache, was e Wikinger 

mache muess! 
Blaubär Dörf ich? 
Kapitän Klar, immer graduus. 
Blaubär Waas? 
Kapitän Immer graduus. 
Blaubär Dangge, das hilft mir. 

Blaubär will in Richtung Publikum kotzen. 

Kapitän Haaaalt! 
Blaubär Hm? 
Kapitän Was han ich euch gseit? Wo ahne kotze, spucke, bisle? 

Brummbär? 
Brummbär Nach Luv! 
Kapitän Oh je… 
Himbär Nach Lee? 
Kapitän Was sind ihr blöd! 
Brummbär Kann, ich doch nüt drfür, dass ich das immer due 

verwächlse. Isch ächt schwierig, das mit Luv... 
Himbär ... und Lee. 
Blaubär Könntet ihr das bitte bald kläre, ich ha's pressant! 
Kapitän Kotze, spucke, bisle immer nach Lee! 
Blaubär Wo isch das? Schnäll! 
Kapitän Vo wo kunnt dr Wind, du Hornochs? 
Blaubär Äh… vo do? 
Kapitän Jo. Das isch Luv. Und was passiert mit dynere Kotzi, 

wenn du do ahne kotzisch? 
Blaubär Bitte keini Rätsel jetzt. 
Alle D Kotzi kunnt zrugg! 
Blaubär Also besser do ahne? 
Alle Jooo! 
Blaubär Dangge! 

Er kotzt nach hinten. 
Kapitän Spucke, kotze, bisle nur nach Lee. Isch doch wirgglig 

nit so schwer. 
Himbär Kapitänitän, dr Sturm losst noch. 
Brummbär Hm… Het das vilicht öppis mit… Zeigt auf den 

kotzenden Blaubär. 
Kapitän Vilicht hän mir do öppis ganz Wichtigs entdeckt. 

Blaubär, passiert dir das öfter mit em Kotze? 
Blaubär Nur by Unwätter und wenn ich z vil Met tringg. 

Kapitän Guet, guet. Mir wärde gly e paar Versuech mit dir 
mache. Mir sinn scho die gröschte Krieger und bald 
denn au die gröschte Wüsseschaftler. 

Brummbär Wahnsinn, mir sinn jetzt Kotzi-Forscher. 
Himbär Kotzonaute. 
Kapitän Brummbär, Himbär, holet unseri Beuti. 
Brummbär Jo, Kapitänitän. 
Kapitän Mir mien doch luege, öb no alles do isch. 
Brummbär Do isch s graubte Gold, Kapitänitän. Alles no do. 
Kapitän Guet. Und dr Gfangeni? Bring en do ahne, Himbär. 

Ping wird von Himbär auf Deck geschubst. Er sagt 
nie etwas und schaut trotzig. 

Kapitän So, du komische Kärli. Isch e ganz schöns Stürmli gsi, 
he? 

Brummbär Angscht gha? 
Kapitän So öppis bisch du nit gwöhnt, du Landratte. Hesch 

öbbe miesse kotze? Mir Wikinger lache über söttigs 
Wätter! Hahaha! 

Himbär Hahaha. 
Blaubär Das isch jetzt nit sehr nätt gsi. 
Kapitän Ich muess nit nätt sy, ich bi Häuptling vo mene 

Wikingerschiff! 
Blaubär Aber trotzdem. Nur wel ich s Wätter nit vertrag, bin ich 

kei Weichei. 
Himbär Nei, du bisch Kotzonaut. 
Kapitän Jo vo mir uus. Und du komische Kärli, schwätz ändlig 

mit uns, sunnscht wärde mir ungmietlig. 
Brummbär Hoffnigslos Kapitänitän, er macht s Muul nit uf. 
Kapitän Totali Schnapsidee vom Häuptling, dass mir vo unsere 

Raubzüüg fremdi Mensche sölle mitbringe. Dä 
schwätzt nit emol mit uns. Hätte mir ihn au töte und 
usstopfe könne. Seht genau so uus und frisst kei 
Fuetter. 

Himbär Land in Sicht, Land in Sicht! Mir sinn wieder deheime. 
Kapitän Wunderbar! Machet euch bereit zum aalege. Und du 

komische Kärli, ab mit dir unter Deck! Muess di no 
niemerts seh. Bisch die bsunderi Überraschig hüt Zobe. 
Ho ho ho! Vorwärts! Mir sinn dehei! 

Alle Dehei! 
 
 

2. Szene 

Dorf 

Häuptling – Frau – 2 Räte – Crew (kurz) – Bully – 
Chines 
Die Dorfbewohner haben, wie auch die Krieger auf 
See, immer ein Trinkhorn für Met um den Hals, um 
bereit für einen Trinkspruch zu sein, sie sind 
aufgeregt. 

Häuptling Kömmet scho. Sie sinn grad do. Mir mien unseri 
tapfere Krieger begriesse, wie sie’s verdiene. E 
Wikinger muess mache, was e Wikinger mache muess. 
Los, stellet euch i nere Reihe uf. 

Rabiata Zerr nit an mir umme. 
Häuptling Ich dörf an dir ummezerre, wie ich will. Du bisch myni 

Frau. Usserdäm bin ich dr Häuptling. 
Rabiata Wenn die andere das so gsehn, isch das ihri Sach. Aber 

mir beidi wüsse’s jo wohl besser, oder? 
Häuptling Wog jo nit, mir z widerspräche, oder… 
Rabiata Oder? 
Häuptling leise beschwörend. Schatz, bitte. 
Holo Stöhn mir so guet, Häuptling? 
Bolo Richtig so? 
Karl Richtig so? 
Häuptling Jäwoll, so söll’s sy. Ihr stöhnd perfäkt. 

Holo Äh, Häuptling. 
Häuptling Jo, was? 
Holo Miessti dyni Frau nit au in dr Reihe stoh? 
Häuptling Tjä… Rabiata… 

Er nähert sich ihr angstvoll. 
Rabiata Wog’s. 
Holo Jo, mir mien alli in dr Reihe stoh, um unseri 

erfolgryche Krieger z begriesse. 
Bolo Jo, genau. 
Karl Genau. 
Rabiata So? 
Häuptling Ich ha äh… beschlosse, dass mir hütte anderscht stöhn. 

Ihr genau do, wo ihr stöhnd… 
Holo Und dyni Frau? 
Bolo Und dyni Frau? 
Karl Und dyni Frau? 
Häuptling Und myni Frau… 
Rabiata So? 
Häuptling Myni Frau genau do… wo sie will. 
Holo Und was sage d Götter drzue? 
Häuptling Bragi, dr Gott vo dr Redkunst, seit, es isch ok so. 
Holo Häuptling, Häuptling, Häuptling… 
Bolo Häuptling, Häuptling, Häuptling… 
Karl Häuptling, Häup… 
Häuptling Muul halte. E Wikinger muess mache, was e Wikinger 

mache muess. Wo isch my Sohn, wo mi immer zur 
Verzwyflig trybt? 

Rabiata Bully, sofort do ahne! 
Bully Jo, was denn Mami? Papi? 
Häuptling Bully, was söll das denn jetzt wieder? 
Bully Han ich öppis falsch gmacht? 

Häuptling Was für e Frog. Das goht so nit. Du kasch doch nit 
einfach ko, wenn du gruefe wirsch. 

Bully Papi, ich verstand kei Wort. 
Häuptling Du bisch e Wikinger. Und Wikinger folge niemertem. 

Sie sinn wild… und frei! 
Rabiata lächelnd. So, wie du? 
Häuptling Bitte, Rabiata. 
Bully Also söll ich nit ko, wenn ich gruefe wird? 
Häuptling Nei, natürlig nit. 
Bully Denn söll ich wieder goh? 
Häuptling Jo! 
Bully Ok. Er will gehen. 
Häuptling Nei. 
Bully Was jetzt? 
Häuptling Ach egal, denn blyb do und stand in d Reihe. 
Bully Jetzt han ich's verstande. 

Bully geht. 
Häuptling Halt! Gnaaa! Reihe! 

Häuptling stellt sich in die Reihe, Rabiata neben ihn. 
Häuptling leise zu Rabiata. Dangge. 

Auftritt der Krieger mit erster Strophe a capella von 
Song 1. 

Krieger Hey Ho Meer und Wind 
Wikinger sind der Wellen Kind 
Hey Ho Wind und Meer 
Gebt uns eure Schätze her 

Alle Wir gewinnen immer 
 Wir gewinnen immer – Hey! 
Kapitän Willkomme deheim, tapferi ruhmrychi Wikinger! Zue 

Ehre vom Gott Fjölnir – Nämmet vom Trangg. 
Crew Uf Fjölnir! 

Alle Fjölnir! 
Kapitän Und uf d Geischter vo de verstorbene Krieger! Mir 

griesse euch! 
Alle Schöne Gruess! 
Häuptling Händ ihr Hüüser abbrennt? 
Crew Jo! 
Häuptling Händ ihr gstohle? 
Crew Jo! 
Häuptling Händ ihr gmordet? 
Crew Ähm… 
Häuptling Händ ihr… nit? Nit gmordet? 
Kapitän Nei. 
Brummbär Het sich das Mol nit so ergä. 
Himbär Alli hänn ihr Gold freiwillig usegruggt. 
Häuptling Aber ihr miend doch no meh schreggligi Sache 

aagstellt ha, als nur plünderet und gstohle? Sunscht nüt 
Fieses? 

Brummbär Blaubär het ächt fies kotzt. 
Himbär Ächt fies. 
Kapitän Jo. 
Blaubär Ächt. 
Häuptling Also jo… das isch denn wohl in Ornig. Äh… guet 

gmacht, Blaubär. 
Blaubär strahlend. Dangge, Häuptling. 
Häuptling Also nämmet vom Trangg! Zue Ehre vom Gott Fjölnir! 
Alle Fjölnir! 
Kapitän Und mir griesse die vertorbene Krieger! 
Alle Schöne Gruess! 
Häuptling Und jetzt zeiget euri Beuti! 
Crew Jo! 

Sie öffnen eine Truhe mit Gold. 

Häuptling Bim Odin! Dank euch, furchtlosi Krieger. 
Kapitän Häuptling, mir hänn no öppis mitbrocht. 
Häuptling Was ischʼs denn? 
Holo Öppis Spannends? 
Kapitän Jo. 
Bolo Öppis zum spiele? 
Kapitän Jo. 
Holo Öppis mit Schoggi? Denn weiss ichʼs. 
Kapitän Nei, e Mensch, e sehr sehr fremde. 
Häuptling Das isch jo wunderbar. Zeiget uns dä. Bully, kumm do 

ahne und lueg. 
Brummbär Er isch allerdings e ziemligi Spassbrämsi. Schwätzt nit. 
Himbär Schwätzt nit? 
Häuptling Gar nit? 
Blaubär Kei Pieps. 
Brummbär Und het irgendwie Maitlikleider aa oder so. 
Alle Hohoho, e Bueb in Maitlisache! Hohoho! 
Häuptling Nämmet no vom Trangg. Zue Ehre vom Fjölnir! 
Alle Fjölnir! 
Kapitän Und mir griesse d Geischter vo de verstorbene Krieger! 
Alle Schöne Gruess! 
Kapitän Also, das isch er. 

Ping wird herangebracht. Alle bestaunen ihn. Rabiata 
schnuppert. 

Rabiata Er schmeggt e bitz sträng. 
Ping schüttelt den Kopf und deutet auf Brummbär 
und Himbär. Rabiata bedeutet ihnen, beiseite zu 
treten. 

Rabiata Wäg do, ihr beidi. Stimmt, är schmeggt gar nit sträng. 
Das sind ihr. 

Beide Pöh. 
Häuptling Was mache mir jetzt mit ihm? 

Kapitän Nach altem Bruuch ghört er dr Häuptlingsfamilie. Will 
au sunscht keine ha. 

Häuptling Bully, er ghört dir. 
Bully Danke, aber ich will ihn nit. Er seht irgendwie doof 

uus. 
Häuptling Emene gschänggte Gaul, luegt me nit ins Muul. Also 

schnapp dir dys neue Spielzüüg und ab mit dir. Zu 
Ping. Du gohsch äntwäder mit ihm, oder mir gheie di 
über d Klippe abe. Und jetzt nomol uf e Fjölnir! 

Alle Fjölnir! 
Blaubär Ich bitte nümme. Mir isch nit so guet. Ich fürcht, ich 

muess sunscht wieder… ihr wüsset scho was. 
Alle Schöne Gruess! 
Blaubär Oh Gott oh Gott! 
Häuptling Das heisst bim Odin und Thor! 
Blaubär Bim Odin und Thor, grad kunnt, ihr wüsset scho was. 
Häuptling Was? 
Brumb/Himb Kotzi. 
Kapitän Schnäll, schleppet ihn zum Strand, er söll in d Wälle 

bräche. Mir schaffe grad a mene Forschigsprojekt. 
Eventuell het er magischi Kotzi, wo d Wälle beruhigt, 
isch aber nonig sicher. 

Brummbär Muess no verifiziert wärde. 
Himbär Genau, das. 

Sie schleppen Blaubär weg. 
Rabiata Und Bully? Was seit me? 
Bully Dangge Papi. 
Häuptling Nei! Du bisch e Wikinger! Du kasch doch nit eifach 

„dangge Papi“ sage. Das goht nit! Und jetzt hau ab mit 
dym neue Spielzüüg. 

Bully Heisst das, ich muess jetzt do blybe? 
Häuptling Äh, jo, du muesch do blybe! 
Bully Denn gang ich jetzt. 

Häuptling Jo also. Zu Ping. Und du ihm immer noche, oder 
Klippe Sturzflug, dumm gloffe. Ping geht. Unsere 
Sohn macht sich. Was meinsch du, Rabiata? 

Rabiata Jo, in 10 Johr isch er genauso belämmeret wie du. 
Häuptling Bim Odin. Hoffe mir s Beschti! 
Rabiata Jo. 
 
 

3. Szene 

Geister 1 

Grobi, Tobi, Dodi 
Unheimliche Geisterathmo mit Licht und Ton im 
Dorf. Drei Geister mit Kriegsgeschrei sausen von 
rechts nach links über die Bühne. Dann sausen sie 
von links nach rechts über die Bühne. Und wieder 
von rechts nach links. Nach kurzer Stille kommt Tobi 
zögernd zurück und sieht ins Publikum. 

Tobi Ähm… hallo… 
Grobi und Dodi kommen auch zurück. 

Grobi Was isch denn? Wo blybsch? 
Dodi Was isch los? 

Tobi deutet zum Publikum 
Tobi Lueget doch. Do. 
Grobi/Dodi Wo? 
Tobi He do! 
Grobi Ach do. Und was isch do? 
Tobi Mensche sinn do. 
Grobi Und jetz? Die könne uns wohrschynlig nit emol seh. 
Tobi Doch ich glaub, die könne uns seh. Was meinsch du 

Dodi? 
Dodi Quatsch mit Sosse. 

Tobi wendet sich ans Publikum und versucht, eine 
Reaktion zu bekommen. 

Tobi Hallo? Hallo! Hallo! Hallihallo! Hallohallohaallooo! 
Wenn das Publikum antwortet: 

Tobi Also bitte, was seisch jetzt, Dodi? 
Dodi Quatsch mit Sosse. 
Tobi zu Publikum. Mir sinn Wikinger. 
Grobi Eigentlich sinn mir Wikinger gsi. 
Tobi Mir sinn d Geischter vo Wikinger. 
Grobi Also toti Wikinger sozusage. 
Tobi Jo, und jetzt hänn mir e Problem. Mir Wikinger hänn 

ganz vieli tolli Götter, und dr allertollschti vo ihne isch 
dr Odin. Und wenn mir in dr Schlacht stärbe, denn 
könne mir an Odins Feschttisch sitze und sovil Met 
suufe wie mir wänn. Mir wüsse numme nit, wie mir do 
ahne kömme. Könnet ihr uns vilicht hälfe? Wüsset ihr, 
wo Odins Tafelrunndi isch? 

Grobi Das het doch kei Sinn, Tobi. Was meinsch du, Dodi? 
Dodi Quatsch mit Sosse. 
Grobi Genau, die könne uns nit wyterhälfe. Dr Dodi seit das 

au. Also chömmet. Mir sueche wyter. Huaaah! 
Tobi und Dodi sehen sich an und folgen mit dem 
gleichen Schrei. Tobi kommt noch einmal zurück. 

Tobi Äh… danke nomol… hätt jo könne sy. Huaaah! Ab. 
 
 



Le
se

pro
be

 

Cop
yri

gh
t b

y 

TVE The
ate

rve
rla

g E
lgg

 G
mbH

 in
 B

elp

W i r g g l i g  w i l d i  W i k i n g e r  

 
- 1 5 -  

4. Szene 

Baumhöhle 

Bully – Freund – Chinese 
Willy wartet in der Baumhöhle. Schliesslich kommt 
Bully verfolgt von Ping. Willy stürzt sich zum Spass 
auf Bully. Ping gefällt's. Ein Kampf entbrennt und 
endet, was Ping weniger gefällt. 

Bully Mann Willy! 
Willy Hey Bully! 
Bully Hesch du mi verschreggt. Ich hätt mir fascht in d Hose 

bislet vor Angscht. 
Beide Kotze, spucke, bisle immer nach Lee! 
Willy sieht Ping. Ach du donnernde Thor! Was isch das do? 
Bully My neus Spielzüüg. 
Willy Glüggwunsch. 
Bully Dangge. 
Willy Isch das e Mensch? 
Bully Weiss nit. So öppis Ähnlichs, dängg ich. 
Willy Bueb oder Maitli? 
Bully Kleider Maitli – Trotz und Wuet Bueb. 
Willy Schwätzt’s? 
Bully Nei. 
Willy Verstoht’s uns? 
Bully Nei. 
Willy Macht’s irgend öppis usser finschter luege? 
Bully Mängmol no finschterer luege. 
Willy Blöds Gschängg. 
Bully Blöds Gschängg. 

Willy macht Grimassen. 
Willy Blödian! Doofkopf! Bueb mit Maitlirock! 

Bully Han ich au scho alles probiert. 
Ping schaut Willy stumm an. 

Willy Macht kei Spass, wenn er gar nüt mitbekunnt. 
Bully Ebe. 

Ping guckt. 
Willy Kasch en zrugg gä? Oder umtusche? 
Bully Zrugg gä. Aber denn wird er über d Klippe gworfe. 
Willy Das wär doch luschtig. Mach das. 

Ping schaut traurig. 
Bully Weiss nit rächt. Mol luege. 
Willy E Wikinger muess mache, was e Wikinger mache 

muess. 
Bully Genau. 
Willy Und was git’s sunscht Neus? Göhn d Krieger wieder uf 

Raubzug? 
Bully Ziemlig bald, aber zerscht mien sie no e paar Nächt 

suufe und gröle, jede mindeschtens ei Fass Met 
usstringge. Uf e Fjölnir! 

Willy Worum eigentlich immer uf e Fjölnir? 
Bully Wel das dr tollschti Gott vo allne isch. Er isch by mene 

Götterfescht so beduslet gsi, dass er ins Metfass gfalle 
und vertrungge isch. 

Willy Toll. 
Bully Und denn hänn sie no e Forschigsprojekt am Laufe. 
Willy Forschig? 
Bully Ja, irgend öppis mit Kotzi. 
Willy Mit Kotzi? 
Bully Jo, ha’s sälber ghört. 
Willy Mann, Forschig isch ächt gruusig. 
Bully Total gruusig. 

Ping verdreht die Augen. 
Black 

5. Szene 

Boot 

Kapitän, Brummbär, Himbär, Blaubär, Shenandoah 
Lahme Version vom Kriegerlied, weil Flaute und 
Sonnenschein. Choreo mit Methörnern statt 
Schwertern. 

Song 2 
Hey Ho Barsch und Lachs 
Ist doch alles für die Katz 
Hey Ho Lachs und Barsch 
Ohne Wind ist's für den… (Piep) 
 
Ohne Wind nix Beute 
Ach wir armen Leute 
 
Hey Ho Barsch und Lachs 
Ist doch alles für die Katz 
Hey Ho Lachs und Barsch 
Ohne Wind ist's für den… -- Aach… 

 
Kapitän Was für e Mischdwätter. 
Brummbär Käpn? 
Kapitän Mischdwätter. 
Brummbär Wasch? 
Kapitän Thor, Gott vom Donner und Sturm, was isch los mit 

dir? Los Indianermaitli, sing uns öppis vor! 
Das Mädchen schüttelt den Kopf. 

Kapitän Denn tanz uns öppis vor! 
Sie schüttelt wieder den Kopf. 

Kapitän Worum nit? 

Shenandoah Ich sing und tanz nur, wenn ich glügglig bi. 
Himbär Und bisch du jetzt nit glügglig? 
Shenandoah Nei, gar nit. 
Kapitän Jo isch das vilicht unseri Schuld!?! 
Shenandoah Jo. Ihr händ mi gfange gno. 
Blaubär Das könnt me eso gseh, Kapitänitän. 
Kapitän Ach was! Unseri Gfangene wärde immer blöder. 

Friehner wär so öppis scho längschtens über Bord 
gworfe worde. 

Brummbär Jo, nach Luv. 
Kapitän Lee. Ach Odin… Los, schängg nomol y Indianermaitli. 

Oder goht das au nit? 
Shenandoah Doch, das goht. 
Kapitän Immerhin. 

Shenandoah giesst allen ein. 
Brummbär Isch e ächts Mischtwätter! 
Kapitän Händ ihr scho emol probiert mit em Thor drüber z 

rede? 
Blaubär Und? 
Kapitän Teilnehmer zurzeit nicht erreichbar… 
Brummbär Verstand ich nit. 
Himbär Verstand ich nit. 
Kapitän Thor! Du bisch e lahmi Ente. Also denn, nämmet 

nomol vom Trangg. Uf e Fjölnir! 
Alle lahm. Fjölnir! 
Kapitän Kasch dir au öppis yschängge, Indianermaitli. Denn 

kriegsch du vilicht e bitz besseri Luune. Macht nit grad 
Spass mit dir z sägle. 
Sie schüttelt den Kopf. 

Kapitän Denn ebe nit, liebi Tante. Und uf d Geischter vo de 
verstorbene Krieger. 

Blaubär Ich möcht lieber nümme, Kapitänitän. Mir isch e bitz 
schlächt, sunscht muess ich wieder… ihr wüsset scho. 

Kapitän Was söll das denn wieder? E Wikinger ka nid sage „nei 
dangge, für mi bitte nüt“, wenn alli andere vom Trangg 
nämme. 

Brummbär Worum denn nit? 
Himbär Worum denn nit? 
Kapitän Wel’s so isch, Blödian. 
Himbär Wel’s so isch, Blödian. 
Blaubär Das isch dr Grund? 
Kapitän Das isch dr Grund. 
Blaubär Ich weiss nit rächt… 
Kapitän E Wikinger muess mache, was e Wikinger mache 

muess. 
Blaubär Jo, das verstohn ich. Also denn halt… 
Kapitän Also denn halt. Wo bin ich denn do glandet? Wikinger, 

wo nit könne suuffe, Gfangeni, wo nur miesi Luune 
verbreite… Uf eFjölnir! 

Alle Fjölnir! 
Blaubär Aber jetzt goht’s mir gar nümme guet. Wenn ich jetzt, 

ihr wüsset scho was miesst, denn nach Lee oder nach 
Luv? Und wo wär das bitte? 

Kapitän Gar nit. Syt du in d Wälle kotzt hesch, hän mir nur no 
Flaute. 

Brummbär Und kuum no Wind. 
Kapitän Das han ich grad gseit, du Dödel. 
Brummbär Nei Kapitänitän, du hesch gseit… 
Kapitän Flaute und ohni Wind isch s glychi! 
Brummbär Oh… ächt? 
Himbär Ächt? 
Kapitän Agrrrnnn! 

Black 






